
UPPSØGN

Tónalagið 
negativt 
ímót Heilsu­
trygd
Stjórin á Heilsutrygd finst at 
merkiligum tónalagi í skrivi 
frá Heilsumálaráðnum

Árni Gregersen

Skjølini, sum vit hava 
fingið innlit í, í sambandi 
við, at stjórin í Heilsu­
trygd var sendur til hús 
herfyri vísa, at umsitingin 
eftir øllum at døma vildi 
sleppa av við stjóran.

Hetta uttan nóg góðar 
grundgevingar – og við 
einum høgum prísi, sum 
tað almenna skal gjalda – 
nevniliga fráfaringarløn 
í 15 mánaðir til Jan Dan­
ielsen.

Í samskiftinum mill­
um Heilsumálaráðið og 
Heilsutrygd finst stjór­
in, Jan Danielsen, at, at 
tónalagið í skrivi frá 
Heilsumálaráðnum er 
negativt.

Heilsumálaráðið skriv­
ar, at:

»Um Heilsutrygd í 
ítøkiligum málum metir, 
at persónur ikki skal hava 
stuðul, eigur fráboðanin 
um hetta at verða send 
viðkomandi pørtum, og 
rímiligt eftirlit havt við, 
at avgerðin verður fylgd.«

Stjórin í Heilsutrygd 
sigur, at um Heilsutrygd 
metir, at persónur ikki 
skal hava stuðul, so fær 
hann ikki stuður.

– Kemur eitt mál, har 

ivi kann vera um tað skal 
játtast ella ei, so hava 
vit tikið málið upp við 
Heilsumálaráðið, sigur 
Jan Danielsen.

Koyrt fast
Alt bendir á, at stjórin í 
Heilsutrygd er sendur 
til hús, tí hann ikki 
bert bukkar fyri tí, sum 
umsitingin í Heilsumála­
ráðnum sigur.

Tvørturímóti grund­
gevir stjórin fyri tí, sum 
hann hevur gjørt og fyri 
teimum avgerðum, sum 
hann hevur tikið.

Jan Danielsen sigur tó, 
at uttan iva eru mistøk 
gjørd, síðani Heilsutrygd 
var sett á stovn, bæði av 
Heilsumálaráðnum og 
Heilsutrygd.

Hann mælir eisini til 
í sínum seinasta svari, at 
Heilsumálaráðið eigur 
at gera greiðar manna­
gongdir, har tað fram­
gongur, nær Heilsutrygd 
skal lata stuðul.

– Tað er av alstórum 
týdningi, at viðkomandi 
partar, sum varða av, 
verða hoyrdir, soleiðis 
at mannagongdin kann 
fyrisitast í praksis, sigur 
Jan Danielsen.

arni@sosialurin.fo

Heilsumálaráðið, har umrøtt 
verður, at viðkomandi ikki 
eigur at fáa stuðul Tilskots­
nevndin skrivar eisini, at 
HMR skal boða rætta við­
komandi frá hesum. Rætti 
viðkomandi er Heilsutrygd, 
men Heilsutrygd fekk ongi 
boð um hetta.

– Av tí, at avgerðin at 
játta stuðul varð tikin í sam­
ráð við Heilsumálaráðið, 
kann spurnartekin setast 
við, um málið er handfarið 
nøktandi fyristingarliga av 
Heilsumálaráðnum, tí boð 
eru ikki komin frá Heilsu­
málaráðnum til Heilsutrygd 
um at afturkalla játtanina, 
sigur Jan Danielsen, stjóri.

Stríð um lækna­
váttanir
Eitt annað mál, sum stríð 
eisini eftir øllum at døma 
er um, er um Heilsutrygd 
skal eftirkanna allar lækna­
váttanir og hvussu nógv tær 
skulu kannast.

Heilsutrygd sigur, at tey 
hava ikki førleika at kanna, 
um læknarnir eru dugnaligir 
nokk, men at tey eftirkanna 
at læknaváttanirar eru frá 
lækna sum er í starvi og tey 
eftirkanna eisini dagfest­
inganar.

– Um ivamál er um sjálva 
læknaváttanina, so spyrja vit 
sjálvandi læknan, sigur Jan 
Danielsen, stjóri. 

arni@sosialurin.fo

 Árni Gregersen

Fyrst í november varð stjórin 
í Heilsutrygd, Jan Danielsen, 
koyrdur frá.

Hann fekk eina góðar 
fráfaringaravtalu, sum gevur 
honum løn í 15 mánaðir, um­
framt at hann fekk 15.000 
krónur at gjalda sínum sak­
førara við.

Fráfaringaravtalan og 
tað innlit, sum Sosialurin 
hevur fingið í málið, vís­
ir, at tað er ósemja millum 
embætisfólkini í Heilsumála­
ráðnum og Heilsutrygd, sum 
til endans gjørdi, at stjórin 
varð sendur til hús.

Jan Danielsen, stjóri, hev­
ur í fleiri førum víst á, at 
manglandi kunngerðir hava 
gjørt tað sera trupult at um­
sita tað, sum Heilsutrygd 
skal taka sær av.

Tað er Heilsumálaráðið 
og landsstýrismaðurin við 
heilsumálum, sum áttu at 
gjørt tær kunngerðir, sum 
stýrast skal eftir.

At byrja við vóru vikuligir 
fundir millum Heilsutrygd 
og Heilsumálaráðið, har av­
gerðir vórðu tiknar í málum, 
sum seinni hava verið for­
dømir fyri, hvussu onnur 
mál av sama slag hava verið 
viðgjørd.

Nú fyrrverandi stjórin 
vísir í skrivi til Heilsumála­
ráðið á, at hesi fordømir hava 
verið brúkt, men at tá ið talan 
hevur verið um mál, sum ikki 
líkjast hesum, so eru tey løgd 
fyri Heilsumalaráðið.

Hann nevnir eisini meira 
enn einaferð, at kunngerðir­
nar mangla.

Maktkampur
Innlit í málið vísur, at talan 
er um eitt maktstríð millum 
embætisfólk í Heilsumála­
ráðnum og stjóran í Heilsu­
trygd.

Sirið Steenberg, lands­
stýriskvinna við heilsumál­
um, sigur:

– Talan var um, at ósemja 
var um, hvussu Heilsutrygd 
skuldi fyrisita tey mál, sum 
Heilsutrygd skal taka sær av. 
Tað var orsøkin til, at stjórin 
var loystur úr starvi.

Landsstýriskvinnan hev­
ur ongar aðrar viðmerkingar 
til málið annað enn, at nú 

verður leitað eftir nýggjum 
stjóra. Lýsingin eftir stjóra 
kemur fyrsta dagin.

Spurd um, hvussu tað ber 
til, at stjórin í Heilsutrygd 
hevur fingið eina so góða 
fráfaringaravtalu, so sig­
ur landsstýriskvinnan at 
hetta er ein samráðingar­
spurningur.

– Vanligt er, tá ið fólk 
verða send til hús beinan­
vegin, so er talan um burtur­
vísing. Er tað tað, sum hendi 
her?

– Nei, her er talan um 
samráðingar, og vit samdust 
um, at Jan Danielsen fór til 
hús við løn beinanvegin, men 
at uppsøgnin er galdandi 
frá 1. februar, sigur lands­
stýriskvinnan.

Maktstríð um 
fyrisiting orsøk 

til at stjórin
á Heilsutrygd
varð sendur 

heim
Maktkampur og ófullfíggjaðar mannagongdir vóru 
orsøkin til ósemjuna millum stjóran á Heilsutrygd 
og embætisfólkini í Heilsumálaráðnum

HEILSUMÁLARÁÐIÐ SENT 
STJÓRAN Á HEILSUTRYGD 
HEIM VIÐ SERA VEIKUM 
GRUNDGEVINGUM

Jan Danielsen, stjóri, varð sendur til hús, men 
fekk eina góða fráfaringaravtalu við sær

Sirið Steenberg, landsstýriskvinna við heilsumálum, 
sigur, at ósemja um fyrisitingina var orsøkin til, 
at stjórin í Heilsutrygd var sendur heim

Heilsumálaráðið. Tað 
var ósemja millum 
embætisfólkini her og 
stjóran á Heilsutrygd, 
sum førdi til, at Jan 
Danielsen var loystur 
úr stjórastarvinum


